
Sukwahi nga Paghulagway

Oktubre 18, 2026 | Ptr. Matt Mahusay Sr.

KINATIBUK-AN SA WALI

M G A  B U H AT  6 : 8 -7 : 5 3
Dili Mapugngan: Serye sa Wali Pinaagi sa Basahon sa Mga Buhat

Ikaduhang Bahin. Ang Simbahan nga Nag-atubang Ubos sa
mga Pagsupak.

3 KA PUNTO NGA ATONG PAGATUN-AN:

1.  Ang Presensya sa Dios Anaa Bisan Asa.

2.  Giayran ang Gipadala nga Kaluwasan.

3.  Ang Espirituhanong Pagkabuta.

Malipayong Pag-abot sa
atong Simbahan!

Malipayon kami nga inyong gipili nga duyogan kami karon sa pagsimba sa
atong Dios ug Mangluluwas, si Jesu-Cristo. Hinaot nga inyong panahon dinhi

kay mahimong mahinongdanon ug halandumon.

Kita usa ka iglesia nga nagtinguha sa paghimaya sa Dios ug nagtinguha sa
kauswagan sa Iyang gingharian.

Ania ang pipila ka mga kalihokan nga
nagpadayon uban kanamo!

Schedules
for Services:

English Service:
Morning
Afternoon 

10:00 AM
01:00 PM

Cebuano Service:
Afternoon 04:00 PM

2nd Floor,
Northgate Center.
across Gaisano Country Mall

Banilad, Cebu City.

Mga pamaagi sa
paghatag sa atong

tithes ug love gifts.

BPI Checking
Acct no: 0421–0041–16

Paypal
@livingwordnra

GCash Account
0912–130–6148

Unsa may among maampo para nimo?

Pribilehiyo namo ang pag-ampo alang kanimo!
Mahimo nimong ipadala ang imong mga hangyo sa
pag-ampo ug mga pasalamat pinaagi sa text (0912
130 6148) o pinaagi sa pagsulat niin sa mga prayer
card nga gihatag o pinaagi sa pagpadala kanamo og
private message sa atong FB Page.

Nangita ba mo og mas lalom nga relasyon ug mas suod
nga paglakaw uban sa Dios? Ang atong small groups
mao ang dapit diin nato palambuoon ang
makahuloganong panaghigalaay ug dungan nga motubo
sa pagtuo. Gusto ba mong moapil? Duol lang kamo ug
pangutana sa mga ushers o volunteers.

I-discover ang kinabuhi uban ang
atong mga small groups.

Pabilin kamo alang sa panaghigalaay.
Gidapit kamo nga magpabilin alang sa pakig-ambitay
ug adunay libre nga kape human sa service. Pahimusli
ang higayon nga makahimamat og bag-ong mga higala
o mangutana bahin sa atong small groups o bahin sa
simbahan.

MGA PAAGI SA
PAG-KONTAK!

livingwordnra@gmail.com
EMAIL ADDRESS

facebook.com/lwnra
FACEBOOK PAGE

www.livingwordnra.com
WEBSITE

(032) 517 5991
OFFICE TELEPHONE

(63) 912 130 6148
TEXT ONLY NUMBER

God’s Design for Relationships
Apil kamo sa matag katapusang Sabado sa among series
kabahin sa God’s Blueprint for Relationships. Karong
Oktobre 24, 2026, 6PM, hisgutan nato “When Sorry Is
Not Enough,” uban ni Dr. Jasmine Joy Trono. 
Welcome ang tanan.

Si Ptr Nic makig-abot sa Groups 9 & 10 sa Oktubre
18, 2026, 7PM sa Northgate Center.

Small Group Leaders & Facilitators
Meet-up

Ang Hermeneutics Class nga naka-iskedyul sa
Oktubre 25, 2026 GIKANSILA. Ang sunod nga
miting kay sa Nobyembre 22, 2026.

Hermeneutics Session 4



5. Basaha ang Mga Buhat 7:48-50 ug dayon ang 1 Mga Hari 8:27. Nganong
mahinungdanon man nga si Solomon—ang tawo gayud nga nagtukod sa templo—
nag-ingon sa susamang butang nga gisulti ni Esteban? Karon, basaha ang Isaias
66:1-2, lakip na ang bahin nga wala gikutlo ni Esteban. Unsa nga matang sa “dapit”
ang giingon sa Dios nga Iyang gipangita? Samtang bag-o lang nagsaulog ang
atong simbahan og laing anibersaryo, unsang mga tradisyon ang atong
gipasalamatan, ug unsaon nato pagsiguro nga ang panghunahuna nga “mao na
kini ang among naandan” dili makapugong kanato sa pagsunod sa direksyon nga
gusto sa Dios nga atong padulngan?

6. Sa Mga Buhat 7:51, miingon si Esteban, “Kanunay kamong mosukol sa Espiritu
Santo.” Ang pulong nga “mosukol” naghulagway sa usa ka tawo nga nagpadap-ig
sa iyang tibuok gibug-aton batok sa pultahan aron kini magpabiling sirado. Unsa
ang pipila ka hilom, o gani matinahuron, nga mga paagi diin ang mga Kristiyano
mosukol sa Espiritu (pananglitan: samtang nagbasa sa Bibliya, atol sa wali, diha sa
gagmay nga mga grupo, o sa panahon sa pag-ampo)?

Alang sa facilitator:  Gamita kini nga bahin aron ipaila ang hilisgutan. Kon
mahimo, paghatag ug mubo nga pagsumada sa wali.

Pagpaambit ang usa ka punto nga dili malimtan, usa ka espirituhanong leksyon,
usa ka personal nga aplikasyon, usa ka pangutana, o bisan unsa gikan sa wali sa
miaging Domingo nga nakahatag kanimo og hagit.

Aduna bay nagsulti kanimo ug usa ka butang mahitungod kanimo nga
makauulaw, apan nahitabo kini sa dihang ulahi na kaayo ang tanan? Unsa man
kadto? Nagpasalamat ka ba o medyo nasuko?

Basaha ang MGA BUHAT 6:8-7:53

1. Si Esteban, kinsa gipili aron moalagad sa mga biyuda diha sa pag-apod-apod sa
pagkaon (Mga Buhat 6:5), gigamit karon sa Dios aron makigsulti atubangan sa
Sanhedrin. Basaha ang Mga Buhat 6:11-14. Unsa ang duha ka pasangil nga gipasaka
batok kang Esteban, ug giunsa kini gihimo sa iyang mga kaatbang nga daw tinuod,
bisan pa man og napakyas sila sa pagdaog sa argumento? Karon, itandi kini sa
Mateo 26:59-61. Unsa nga mga pagkaparehas ang imong namatikdan tali sa husay
ni Esteban ug sa husay kang Hesus? Aduna bay usa ka yano nga matang sa pag-
alagad sa imong kinabuhi nga gigamit sa Dios aron maandam ka alang sa mas
dako pa nga butang?

2. Basaha ang Mga Buhat 7:2-8 ug Hebreohanon 11:8-10. Asa nagpakita ang Dios
kang Abraham sa unang higayon, ug nganong mahinungdanon ang obserbasyon ni
Esteban nga si Abraham wala gayud makapanag-iya bisan gamay nga bahin sa
yuta nga gisaad kaniya? Sa unsang paagi ang kaandam ni Abraham sa pagsalig sa
mga saad sa Dios—bisan pa man wala pa niya makita ang hingpit nga katumanan
niini—naghatag og hagit sa atong paagi sa pagsukod sa pagkamatinud-anon sa
Dios base sa atong kasamtangang kahimtang? Aduna bay bahin sa imong kinabuhi
diin ang Dios nagtawag kanimo nga magpabiling matinud-anon, bisan pa man wala
pa nimo makita ang resulta nga imong gilauman?

3. Sa Buhat 7:27, usa ka Israelita ang miduso kang Moises ug nangutana, “Kinsa
may naghimo kanimo nga pangulo ug maghuhukom ibabaw kanamo?” Sa imong
hunahuna, nganong kasagaran man nga masuko ang mga tawo sa tawo nga
mosulay sa pagtul-id kanila o pagdala og kalinaw? Hinumdomi ang usa ka higayon
diin adunay tawo—tingali ginikanan, higala, o minahal—nga nagsulti kanimo og usa
ka lisod nga kamatuoran. Unsa ang imong reaksiyon sa sinugdanan? Ug aduna bay
tawo nga gigamit sa Diyos aron makigsulti kanimo karon, kansang mga pulong
wala nimo tagda o gisalikway?

4. Ang Buhat 7:39 nag-ingon nga bisan human gipahigawas sa Diyos ang Israel, “sa
ilang mga kasingkasing mibalik sila sa Ehipto.” Sa imong hunahuna, nganong
usahay mangandoy man kita pag-usab sa mga butang nga giluwas na kita sa
Diyos gikan niini? Sa Buhat 7:41, ang Israel “nagsadya sa mga buhat sa ilang
kaugalingong mga kamot” atubangan sa bulawan nga nati sa baka. Unsa ang pipila
ka mga butang—sama sa “bulawan nga nati sa baka”—nga atong gikalipay pag-ayo
karon, labaw pa sa atong paglipay sa Diyos? Hain niini ang labing nakadani sa
imong kasingkasing?

Posible nga magkapuliki kita sa pagdepensa sa mga butang sa Dios, apan sa
katapusan, supak na diay kita sa Dios mismo.

SALIG SA IYANG PRESENSYA. Mosalig ako nga ang Dios anaa uban     kanako
bisan pa kon lisod ang akong kahimtang o kon ang Iyang mga saad daw layo
pa sa katumanan.
DAWATA ANG IYANG PULONG. Maminaw ako sa Pulong sa Dios uban ang
pagpaubos ug akong ipadapat ang Iyang gitudlo kanako, bisan pa kon kini
mohagit sa akong mga kinaiya o mga desisyon.
BUHI-I ANG MGA IDOLO. Susihon nako kon unsa ang akong gihatagan og
pinakadakong bili, ug itugyan ang bisan unsa nga nahimong mas importante
pa kay sa pagsunod kang Hesus.
TUGYAN ANG KAUGALINGONG KASINGKASING. Dili na ako mangita og mga
pasangil kon ang Dios mag-atubang kanako; hinuon, motubag ako pinaagi sa
paghinulsol, pagtuo, ug pagkamasinugtanon.

   GIYA SA GAMAY NGA GRUPO NGA DISCUSSION
Para sa semana sa Oktubre 19-25, 2026 

“SUKWAHI NGA PAGHULAGWAY”

Taposa ang sesyon pinaagi sa paggahin ug panahon sa pag-ampo alang sa
usag-usa. Hunahunaa ang mosunod samtang kamo nag-ampo:

Pag-ampo alang sa usa ka mapainubsanon ug matinugyanon nga
kasingkasing—kasingkasing nga nagsalig sa presensya sa Dios, nagsunod sa
Iyang Pulong, nagpabili Kaniya labaw pa sa Iyang mga gasa, ug kinabubut-on
nga nagtubag sa paggiya sa Iyang Espiritu.
Pag-ampo alang sa paglambo sa relasyon uban sa ubang mga sumusunod ni
Kristo, aron kamo magdasig ug mag-atiman sa usag-usa.
Pag-ampo alang sa inyong mga pamilya, mga higala, ug mga minahal sa
kinabuhi nga wala pa makadawat sa kaluwasan.
Pag-ampo alang sa proteksyon, tagana, pag-ayo, ug paghupay alang sa
tanan nga nag-agi ug kasakit sa pisikal, emosyonal, mental, ug
espirituhanong aspeto.

ALANG SA PAGTAPOS

ALANG SA PAGSUGOD

PAGDISKUSYON SA GRUPO
SUNOD NGA MGA LAKANG

GIYA SA PAGBASA SA BIBLIYA 

Oktubre 19    Mga Buhat 6:8-15       
Oktubre 20    Mga Buhat 7:1-8 
Oktubre 21     Mga Buhat 7:9-16 
Oktubre 22     Mga Buhat 7:17-29

Oktubre 23    Mga Buhat 7:30-43
Oktubre 24    Mga Buhat 7:44-53 
Oktubre 25    Salmo 118:1-4


